
«Հայաստանի Հանրապետության կառավարության 2013 թվականի դեկտեմբերի 19-ի N 1442-Ն որոշման մեջ փոփոխություններ կատարելու մասին» 
Հայաստանի Հանրապետության կառավարության  որոշման նախագծի ընդունման անհրաժեշտության վերաբերյալ

	1.
	Իրավական ակտի ընդունման անհրաժեշտությունը

	
	Որոշման նախագծի ընդունումը պայմանավորված է Հայաստանի Հանրապետության կառավարության 2018 թվականի սեպտեմբերի 20-ի N1070-Ն որոշմամբ Սևանի իշխանի պաշարների վերականգնման և ձկնաբուծության զարգացման հիմնադրամի(այսուհետ՝Հիմնադրամ) հոգաբարձուների խորհրդի կազմի փոփոխման հանգամանքով, որով հոգաբարձուների խորհրդի կազմը կրճատվել է մեկով, ինչպես նաև այդ կազմը սահմանվել է ի պաշտոնե:Նշված փոփոխություններն անհրաժեշտ է ամրագրել նաև Հիմնադրամի կանոնադրությունում: 

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2018 թվականի սեպտեմբերի 20-ի N1070-Ն որոշմամբ Հիմնադրամի հոգաբարձուների խորհրդի քանակական կազմը սահմանվել է 8 անդամ՝ նախկին 9 անդամի փոխարեն:Միաժամանակ նույն որոշմամբ հոգաբարձուների խորհրդի կազմը սահմանվել է ի պաշտոնե՝ ոլորտին առնչվող պետական և տարածքային կառավարման ու այլ համապատասխան մարմիններում առկա պաշտոններով:
Ներկայումս,հաշվի առնելով այն հանգամանքը, որ վերը նշված պաշտոնների մի մասն զբաղեցնում են այլ անձինք, իսկ վերը նշված պաշտոնատար անձանց մի մասը, որոնց անդամակցությունը նպատակահարմար է շարունակել՝ վերջիններիս մասնագիտական կարողությունների տեսանկյունից, ներկայումս զբաղեցնում են այլ պաշտոններ, ուստի անհրաժեշտ է փոփոխություններ կատարել հոգաբարձուների խորհրդի կազմում՝ այն համալրելով համապատասխան պաշտոններում նշանակված անձանցով:Միաժամանակ, հաշվի առնելով, որ հոգաբարձուների խորհրդի որոշ անդամներ նշանակված են եղել իրենց զբաղեցրած պաշտոնի և Հիմնադրամի կողմից իրականացվող գործունեության ու նպատակների առավել սերտ առնչությամբ, ուստի նպատակահարմար է նախատեսել, որ այդ պաշտոնն զբաղեցնող անձինք խորհրդի կազմում ընդգրկվում են ի պաշտոնե:Նշված փոփոխություններն անհրաժեշտ է ամրագրել նաև Հիմնադրամի կանոնադրության մեջ:

	3.
	Տվյալ բնագավառում իրականացվող քաղաքականությունը

	
	Կարգավորվում է 2013թվականի դեկտեմբերի 19-ի N1442-Ն «Սևանա լճում իշխանի պաշարների վերականգնման և ձկնաբուծության զարգացման համալիր ծրագրի նախագծի պետական բնապահպանական ու անկախ տնտեսական փորձաքննությունների անցկացման և սևանի իշխանի պաշարների վերականգնման և ձկնաբուծության զարգացման հիմնադրամ ստեղծելու, հիմնադրամի կանոնադրությունը և դրա կազմը հաստատելու մասին» ՀՀ կառավարության որոշմամբ

	4.
	Կարգավորման նպատակը և բնույթը

	
	Իրավական ակտի նախագծի նպատակն է Հիմնադրամի կանոնադրությունը համապատասխանեցնել ՀՀ կառավարության 2018 թվականի սեպտեմբերի 20-ի N1070-Ն որոշման պահանջներին, ինչը կապահովի Հիմնադրամի հետագա գործունեության բնականոն շարունակականությունը:

	5.
	Նախագծի մշակման գործընթացում ներգրավված ինստիտուտները և անձինք

	
	Իրավական ակտի նախագիծը մշակվել է Հիմնադրամի և իրավաբանական անձանց պետական ռեգիստրի գործակալության աշխատակազմի կողմից:

	6.
	Ակնկալվող արդյունքները

	
	Նախագծի ընդունման արդյունքում Հիմնադրամի կանոնադրության մեջ նշված՝ հոգաբարձուների խորհրդի թվաքանակը և ի պաշտոնե ձևավորման սկզբունքը կհամապատասխանեցվեն ՀՀ կառավարության 2018 թվականի սեպտեմբերի 20-ի N1070-Ն որոշման դրույթներին:

	7.
	Հասարակությանը նախագծի մասին իրազեկումը

	
	

	9.
	Միջազգային պայմանագրերով ստանձնած պարտավորությունները

	
	Միջազգային պայմանագրով ստանձնած պարտավորություններին համապատասխանեցնելու անհրաժեշտություն չկա:
















Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի դեկտեմբերի 19-ի N 1442-Ն որոշման մեջ փոփոխություններ կատարելու մասին» 
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն բացակայության մասին

         «Հայաստանի Հանրապետության կառավարության 2013 թվականի դեկտեմբերի 19-ի N 1442-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:


Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի դեկտեմբերի 19-ի N 1442-Ն որոշման մեջ փոփոխություններ կատարելու մասին» 
Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

